
Міністэрства адукацыі Рэспублікі Беларусь 
 

УСТАНОВА АДУКАЦЫІ 
“ВІЦЕБСКІ ДЗЯРЖАЎНЫ ЎНІВЕРСІТЭТ ІМЯ П.М. МАШЭРАВА” 

(ВДУ ІМЯ П.М. МАШЭРАВА) 
 
 
УДК 821.161.3.09: [316.75+316.4] 
Рэг.№  20160349 
 
                                                                                              ЗАЦВЯРДЖАЮ 

Прарэктар па навуковай рабоце, 
доктар пед.навук, прафесар  

 
 _____________ Я.Я. Аршанскі 

"___" __     ________ 2021 г. 
 
 

СПРАВАЗДАЧА 
АБ НАВУКОВА-ДАСЛЕДЧАЙ РАБОЦЕ 

 
Беларуская літаратура як дэтэрмінант і адлюстраванне духоўнага 

развіцця грамадства: аксіялагічны патэнцыял, эстэтычная 
ідэнтычнасць 

у межах задання  
“Літаратурны працэс на Беларусі ў дыялектычнай повязі мінулага і 

сучаснага: праблемы тэарэтычнага асэнсавання, тэксталогія, аксіялогія” 
 

ДПНД “Эканоміка  і  гуманітарнае развіццё беларускага грамадства” 
падпраграма “Беларуская мова і літаратура” 

 
(заключная) 

 
 
Навуковы кіраўнік, 
доктар філал. навук, прафесар                                                                               В.Ю. Бароўка
     
  
 
 
 
 
 
 
 
 
 
 
 

 
Віцебск 2021 



2 
 

СКЛАД ВЫКАНАЎЦАЎ ЗАДАННЯ 

Навуковы кіраўнік:               
   
прафесар кафедры літаратуры, доктар 
філалагічных навук, прафесар  

 
______________ 

В.Ю. Бароўка (уводзіны,    
раздзелы 5, 6, заключэнне) 

 
Выканаўцы задання: 
 

  

кандыдат філалагічных навук, дацэнт, 
дактарант-саіскальнік Інстытута 
літаратуразнаўства ЦД БКМіЛ НАНБ   
 

 
 
______________ 

Г.В. Навасельцава (раздзел 5, 
заключэнне) 

кандыдат філалагічных навук, дацэнт  
 

______________ Г.А. Гладкова (раздзел 4) 

кандыдат філалагічных навук, дацэнт  ______________ В.Ф. Падстаўленка (раздзел 
4) 

кандыдат філалагічных навук, дацэнт 
 
кандыдат філалагічных навук  
 
старшы выкладчык 

______________ 
 
______________ 
 
______________ 

В.В. Лапацінская (раздзел 1) 
 
Л.Я. Глазман (раздзелы 2, 3) 
 
Н.В. Галубовіч (раздзел 1) 

   
 

аспірант   ______________ Н.М. Налётава (раздзел 4) 
   
аспірант   
 
аспірант   
 
аспірант  
 
магістрант  
 
магістрант 
 
магістрант 
 
магістрант 
 
магістрант 
 
 
Нормакантроль                
     
  
 

______________ 
 

______________ 
 

______________ 
 

______________ 
 

______________ 
 

______________ 
 

______________ 
 

______________ 
 
 

______________ 

Н.П. Белавус (раздзел 2,3) 
 
Я.А. Гурская  (раздзел 4) 
 
С.Г. Васільева (раздзелы 4, 6) 
 
Г.І. Храпуновіч  (раздзел 4) 
 
Сцяпанава А.П. (раздзел 4) 
 
Л.Л. Мацкевіч  (раздзел 4) 
 
А.Я.Мосін (раздзел 4) 
 
В.Э. Завадская (уводзіны, 
раздзел 4) 
 
Т.В. Харкевіч 

 



3 
 

РЭФЕРАТ 

Справаздача 95 с., 1 кн.,  30 крыніц, 216 бібліяграфічных адзінак, 4 дадаткі 

БЕЛАРУСКАЯ ЛІТАРАТУРА, АКСІЯЛОГІЯ, ДУХОЎНАЕ РАЗВІЦЦЁ 

ГРАМАДСТВА, ФУНКЦЫІ ЛІТАРАТУРЫ, АКСІЯЛАГІЧНЫ ПАТЭНЦЫЯЛ ТВОРА, 

ЭСТЭТЫЧНАЯ ІДЭНТЫЧНАСЦЬ, НАРАТЫЎНЫЯ СТРАТЭГІІ 

Аб’ект даследавання – адлюстраванне і дэтэрмінацыя беларускай літаратурай 

духоўнага развіцця грамадства, аксіялагічны патэнцыял і эстэтычная ідэнтычнасць 

літаратуры.  

Мэта даследавання – вызначэнне каштоўнасных арыенціраў беларускай 

літаратуры, выўленне дынамікі яе аксіялагічнага патэнцыялу з улікам таго, што літаратура 

– індыкатар змен стану грамадскай свядомасці; устанаўленне канцэптуальных асноў і 

наратыўных стратэгій эстэтычнай ідэнтыфікацыі айчыннай літаратуры. 

Метады даследавання: культурна-гістарычны, структурна-тыпалагічны, гісторыка-

функцыянальны, дэскрыптыўны. 

У выніку праведзенага даследавання даказана перспектыўнасць вывучэння 

беларускай літаратуры як дэтэрмінанта і сродку адлюстравання духоўнага развіцця 

грамадства праз асэнсаванне прэзентаваных пісьменнікамі этычных і эстэтычных 

каштоўнасцей; устаноўлена дынамічнасць аксіялагічнага патэнцыяла літаратуры ў 

рэцэптыўным плане, вылучаны канцэптуальныя асновы і наратыўныя стратэгіі эстэтычнай 

ідэнтыфікацыі беларускай літаратуры. 

Рэкамендацыі па ўкараненні або вынікі ўкаранення НДР. Вынікі работы могуць 

выкарыстоўвацца пры правядзенні лекцыйных і семінарскіх заняткаў па курсах гісторыі 

беларускай літаратуры, тэорыі літаратуры, уводзінаў у літаратуразнаўства, метадалогіі 

літаратуразнаўчага даследавання, паэтыцы мастацкага тэксту, у вучэбнай і выхаваўчай 

рабоце. У навучальны працэс факультэта гуманітарыстыкі і моўных камунікацый ВДУ імя 

П.М. Машэрава ўкаранёныя матэрыялы і вывады 2 манаграфій, 1 кандыдацкай 

дысертацыі, даследавання Г.В. Навасельцавай “Раман як эстэтычны феномен у беларускай 

літаратуры другой паловы ХХ стагоддзя”. 

Сфера выкарыстання вынікаў – літаратуразнаўства, культуралогія, адукацыйны 

працэс.  

Эфектыўнасць атрыманых вынікаў у магчымасці служыць метадалагічнай базай 

для далейшага даследавання праблем “літаратура – соцыум – асоба”. 

Прагнозныя прапановы аб развіцці аб’екта даследавання: развіццё аб’екта 

даследавання можа быць працягнута ў напрамку вывучэння аксіясферы беларускай 

літаратуры. 

УВОДЗІНЫ 

 

Беларуская літаратура на працягу апошняга стагоддзя была прадметам 

зацікаўленага вывучэння тэкстолагаў, гісторыкаў і тэарэтыкаў літаратуры. Тэматычнае і 

праблемнае поле яе даследавання дастаткова шырокае, сведчаннем таму можа служыць 

з’яўленне такіх грунтоўных выданняў, як “Энцыклапедыя літаратуры і мастацтва 

Беларусі”, “Беларускія пісьменнікі: біябібліяграфічны слоўнік”, энцыклапедычныя 

выданні, прысвечаныя Максіму Багдановічу, Францыску Скарыне, Янку Купалу, 

Уладзіміру Караткевічу. Да гэтага часу не страчвае свайго значэння вывучэнне літаратуры 

ўвогуле і нацыянальнай літаратуры ў прыватнасці як сродку адлюстравання духоўнага 

свету чалавека і грамадства, а таксама як сродку фарміравання і развіцця каштоўнасных 

уяўленняў асобы, духоўнага развіцця грамадства.  

Час дыктуе неабходнасць абнаўлення праблемнага поля даследаванняў у галіне 

літаратуразнаўства. На пачатку ХХІ стагоддзя актывізаваўся дыялог навук самай рознай 

накіраванасці, стала відавочнай неабходнасць абнаўлення метадалогіі літаратуразнаўства, 

напрыклад, праз артыкуляцыю ролі каштоўнаснага крытэрыя пры аналізе мастацкіх з’яў. 

А ён патрабуе ўвагі да напрацовак сацыялогіі, філасофіі, гісторыі, этнаграфіі, псіхалогіі. 

Сучасная метадалогія даследавання літаратуры надзвычай разнастайная, уключае ў сябе 

такія даследчыцкія парадыгмы, як сацыялагічная, фармальная, фенаменалагічная, 

герменеўтычная, прадстаўленыя шматлікімі школамі і напрамкамі. Вядомы вучоны ХХ 

стагоддзя М.М. Бахцін слушна заўважыў, што найбольш “напружанае і прадуктыўнае 

жыццё культуры адбываецца на памежжы яе розных галін, а не там і тады, калі гэтыя 

галіны замыкаюцца ў сваёй спецыфіцы” [1, с. 503]. Асэнсаванне каштоўнаснага 

патэнцыяла мастацкай літаратуры, асаблівасцей адлюстравання прыгожым пісьменствам 

духоўнага развіцця грамадства дае магчымасць адкрыць новыя пласты літаратурнай 

творчасці, абумоўленыя ўніверсальнымі, нацыянальнымі і індывідуальна-аўтарскімі 

інтэнцыямі.  

Як самастойная навука аксіялогія сфарміравалася ў ХІХ стагоддзі. Яе 

пачынальнікам называюць нямецкага філосафа Р.Г. Лотцэ, што ўвёў паняцце 

“каштоўнасць” для абазначэння катэгорый духоўнага стану чалавека. Лотцэ спалучыў 

катэгорыю каштоўнасці з эстэтыкай, а ў складзе эстэтычнага акцэнтаваў значнасць 

маральна-этычных каштоўнасцей. Неакантыянцы абвясцілі філасофію навукай пра 

каштоўнасці. Г. Рыкерт прызначэнне філасофіі бачыў у тлумачэнні сэнсу чалавечага 

жыцця на аснове вучэння пра каштоўнасці. Аксіялогія даследуе і пазіцыянуе каштоўнасці 

чалавецтва. Так, філасофія прагматызму аб’явіла першачарговымі каштоўнасцямі выгаду, 

поспех, актыўнасць, а крытэрыем ісціны – карыснасць. Аднаўленне такіх уяўленняў 

адбылося ў канцы мінулага стагоддзя. Француз Э. Мунье правазвясціў абсалютнай 

каштоўнасцю асобу. Яшчэ ў ХІХ стагоддзі рамантыкі настойвалі на абсалютнай 

каштоўнасці дабра, ісціны і прыгажосці. У вядомым артыкуле “Да метадалогіі 

гуманітарных навук” М.М. Бахцін заўважаў, што ў мастацкіх творах і гуманітарных 

даследаваннях прысутнічае “далучэнне да найвышэйшай каштоўнасці” [2, с. 389]. 

Даследаванне каштоўнасных прыярытэтаў і канцэптуальных установак нацыянальнай 

літаратуры важнае для разумення яе грамадскай ролі і эстэтычнай значнасці.  

Аксіялогія дае ўяўленне пра каштоўнасці і пра заканамернасці іх выяўлення ў 

разнастайных сферах і формах. Маральная, палітычная, рэлігійная прававая і так далей 

свядомасць – эпіфеномены культуры і літаратуры, абумоўленыя часам, дзе ўсталёўвалася 

свая каштоўнасная шкала свядомасці, якая маніфеставала духоўнае развіццё грамадства. У 

прыватнасці, у часы Сярэднявечча лічыўся неабвяргальным прыярытэт веры перад 

розумам, а рэлігійная свядомасць з’яўлялася менавіта каштоўнаснай свядомасцю ў 

параўнанні з іншымі. Гісторыя чалавецтва – заканамерная змена аднаго тыпу культуры з 

яго каштоўнасцямі другім тыпам. Такую заканамернасць у свой час адкрылі прадстаўнікі 

еўрапейскага рамантызму. У новы і найноўшы час літаратуру як значную частку культуры 

сталі ўспрымаць як свет увасобленых каштоўнасцей. На думку культуролага Піцярыма 

Сарокіна, “менавіта каштоўнасць служыць асновай і фундаментам усялякай культуры” [3, 

с. 429]. Сувязь паміж культурай і літаратурай як важным складнікам культуры і 

аксіялогіяй двухбаковая, бо мастацкая культура ёсць “форма існавання каштоўнасцей”, 

ёсць “менавіта рэалізаваная, ажыццёўленая, увасобленая каштоўнасць” [4, с.18]. Вядомы 

філосаф М.С. Каган аргументавана заўважаў: “Мастацкая інфармацыя змяшчае магутны 

эмацыянальна-інтэлектуальны зарад, у якім адэкватна выяўлена каштоўнаснае стаўленне 

мастака да свету”, мастацкую творчасць правамерна разглядаць як “мову каштоўнасцей” 

[5, с. 187–188]. Мастацтва слова рэпрэзентуе і ацэньвае сістэму каштоўнасцей пэўнага 

часу і тым часам аказвае ўплыў на духоўнае развіццё грамадства і асобы.  

Праблема неабходнасці вывучэння ўздзеяння твораў мастацтва на духоўнае 

развіццё грамадства ўздымалася ў працах вядомых філолагаў Фердынанда дэ Сасюра і 

Яна Мукаржоўскага, аналізавалася на ўзроўні эстэтыкі і паэтыкі на матэрыяле твораў 

рускай класікі Д.С. Ліхачовым [6], М.Б. Храпчанкам [7] і Ю.М. Лотманам [8]. У сучасным 

расійскім літаратуразнаўстве каштоўнасныя арыенціры рускай класікі знайшлі 

арыгінальнае навуковае ўвасабленне ў даследаваннях В.Я. Халізева [9], М.Б. Гаспарава 

[10]. Пачатак даследаванню літаратуры як сродку адлюстравання духоўнага свету асобы і 

фарміравання каштоўнасных прыярытэтаў грамадства быў пакладзены акадэмікам В.А. 



7 
 

Каваленкам [11], працягнуты В.П. Жураўлёвым [12], развіты Л.Д. Сіньковай [13], Т.І. 

Шамякінай [14]. 

 Мэта навуковай работы – вылучыць каштоўнасныя арыенціры беларускай 

літаратуры, выявіць дынаміку яе аксіялагічнага патэнцыялу з улікам таго, што літаратура 

– індыкатар змен стану грамадскай свядомасці; устанавіць канцэптуальныя асновы і 

наратыўныя стратэгіі эстэтычнай ідэнтыфікацыі айчыннай літаратуры. 

Для дасягнення мэты неабходна было вырашыць наступныя задачы: 

1) распрацаваць прадметна-тэматычныя лініі вывучэння літаратурнага працэсу з 

улікам аксіялагічнага складніка;  

2) устанавіць аксіялагічныя параметры на кожным з этапаў развіцця, пісьменніцкія 

маральныя і эстэтычныя імператывы і наратыўныя стратэгіі іх выяўлення;  

3) прасачыць асаблівасці эстэтычнага ідэала ў гістарычнай рэтраспектыве;  

4) вызначыць спецыфіку эстэтычнай ідэнтыфікацыі з улікам этнакультурнага 

памежнага становішча Беларусі (на матэрыяле літаратуры Віцебшчыны);  

5) раскрыць дынаміку функцый літаратуры ў яе канкрэтнай дэтэрмінаванасці. 

Аптымальнымі метадамі даследавання абраны культурна-гістарычны, структурна-

тыпалагічны, гісторыка-функцыянальны, дэскрыптыўны. 

Актуальнасць даследавання беларускай літаратуры як адлюстравання і 

дэтэрмінанта духоўнага развіцця грамадства абумоўлена неабходнасцю далейшага 

паглыбленага асэнсавання праблемы “літаратура – грамадства – чалавек”, вывучэннем 

функцый літаратуры ў іх дынаміцы, адметнасці літаратуры як з’явы па сваёй прыродзе 

поліморфнай, адначасова сацыяльнай, эстэтычнай, камунікатыўнай і семіятычнай. 

Навуковая навізна даследавання заключаецца ў спробах аб’яднаць метадалагічныя 

напрацоўкі літаратуразнаўства і аксіялогіі, асэнсаваць беларускую літаратуру як 

дынамічную поліфункцыянальную з’яву, паказаць дэтэрмінацыю літаратурай духоўнага 

развіцця грамадства праз металітаратурны, літаратурна-герменеўтычны ракурс у творах. 

Сувязь навуковай работы з іншымі даследаваннямі выяўляецца праз паглыбленне 

ўяўленняў пра заканамернасці літаратурнага працэсу (пераемнасць, традыцыі і наватарства, 

літаратурныя сувязі, узаемадзеянне літаратуры і жыцця), праз пашырэнне ўяўленняў пра 

этнакультурную і эстэтычную ідэнтыфікацыю беларускай літаратуры, што набывае 

асаблівую грамадскую значнасць у сувязі з глабалізацыйнымі працэсамі ў сучасным свеце.  

